
Маалыматтык маданиятты өнүктүрүүнүн негизи 

катары изилдөөчүлүк компетенттүүлүгүнө аныктама 

берилди. Изилдөөчүлүк компетенттүүлүгүнүн объекти-

лик жана функционалдык түзүүчүлөрү көрсөтүлдү. Изил-

дөөчүлүк компетенттүүлүгүн калыптандыруунун макса-

тын, мазмунун жана процессин долбоорлоо маселелери 

ачып берилди. Окуу процессинде изилдөөчүлүк компе-

тенттүүлүгүн ишке ашыруунун изилдөөнүн натыйжала-

рынын жаңычылдыгынын субъективдүү деңгээлинен фун-

даменталдык илим үчүн жана колдонмо практика үчүн 

объективдүү мааниге ээ болгон жаңы натыйжаларды 

алууга өтүүнү көздөгөн технологиясы сунуш кылынды. 

Компетенттүү адис соңку жаңы маалыматтык техно-

логияларды тынымсыз өздөштүрүүгө, чечимдерди кабыл 

алуунун жаңы маалыматтык маселелерге шайкеш алго-

ритмдерин изилдөөгө жана иштеп чыгууга тийиш. Баш-

кача айтканда азыркы динамикалуу маалыматтык чөй-

рөдө адис бардык керектүү маалыматты жана актуал-

дуу маалыматтык ресурстарды иликтей жана алдын-ала 

өздөштүрө  албайт. 

Негизги сөздөр: изилдөөчүлүк компетенттүүлүгү, 

ишмердүүлүк, окуу изилдөөсү, маалыматтык коом, маа-

лыматтык маданият, маалыматтык технологиялар, маа-

лыматтык ресурстар, кесиптик мектеп, изилдөөчүлүк 

ишмердүүлүк. 

Определено понимание исследовательской компе-

тентности, как основы развития информационной куль-

туры. Показана объектная и функциональная составляю-

щая исследовательской компетентности. Раскрыты воп-

росы проектирования целей, содержания и процесса фор-

мирования исследовательской компетентности. Предло-

жена технология реализации исследовательской компе-

тентности в учебном процессе, предусматривающая пе-

реход от субъективного уровня новизны результатов ис-

следования к готовности получать объективно значимые 

новые для фундаментальной науки и прикладной практики 

результаты. Компетентный специалист должен пос-

тоянно осваивать последние новые информационные тех-

нологии, изучать и разрабатывать алгоритмы принятия 

решений, соответствующие новым информационным за-

дачам. То есть в современной динамичной информацион-

ной сфере специалист не сможет изучить и предвари-

тельно освоить всю необходимую информацию и актуаль-

ные информационные ресурсы. 

Ключевые слова: исследовательская компетент-

ность, деятельность, учебное исследование, информа-

ционное общество, информационная культура, информа-

ционные технологии, информационные ресурсы, профес-

сиональная школа, исследовательская деятельность. 

The essence of research competence as the bases of infor-

mation culture is stated. The objective and functional compo-

nents of research competence is shown. The issues of aims pro-

jection, essence and the process of research competence are 

revealed. The technology of research competence in the lear-

ning process is offered. It proposes the transition of from the 

subjective level of the research results innovation to the readi-

ness to get objective new results for fundamental science and 

the applied practice. A competent specialist should constantly 

master the latest new information technologies, study and de-

velop decision-making algorithms corresponding to new infor-

mation tasks. That is, in the modern dynamic information 

sphere, a specialist will not be able to study and pre-master all 

the necessary information and relevant information resources.  

Key words: research competence, research activity, infor-

mation society, information culture, information technologies, 

information resources, vocational school, study content reno-

vation, research activity. 

Адистин маалыматтык коомдогу изилдөөчүлүк 

компетенттүүлүгү маданий багытта маалыматтык 

өнүгүүдөгү көз карашынан, ошондой эле конкреттүү 

инсандын бүткүл жашоосунун жүрүшүндө атаандаш-

тык жөндөмдүүлүгүн сактоо үчүн зарыл болгон 

изилдөө ишмердүүлүгүн өздөштүрүү көз карашынан 

алып каралышы мүмкүн. Компетенттүү адис соңку 

жаңы маалыматтык технологияларды тынымсыз өз-

дөштүрүүгө, чечимдерди кабыл алуунун жаңы маа-

лыматтык маселелерге шайкеш алгоритмдерин изил-

дөөгө жана иштеп чыгууга тийиш. Башкача айтканда 

азыркы динамикалуу маалыматтык чөйрөдө адис 

бардык керектүү маалыматты жана актуалдуу маалы-

маттык ресурстарды иликтей жана алдын-ала өздөш-

түрө албайт [4]. 

Компетенттүлүктөрдүн калыптанышы анык бир 

областта ийгиликтүү ишмердик үчүн билимдерди, 

билгичтиктерди жана личносттук сапаттарды колдо-

нууга даяр болууну камсыздай тургандыгын көрсө-

төт. Ал эми компетенция татаал түзүмгө ээ, анын не-

гизги компетенттери төмөнкүлөр: 

- билимдер, тажрыйбалар (когнитивдүү компо-

нент); 

- билгичтиктер, колдоно алуучулук (функцио-

налдык); 

- конкреттүү жагдайда жүрүм-турум билгичтик-

тери (инсандык); 

- инсандык жана кесиптик нарк-насилдер (эти-

калык) [1, 88-б.].  

Билим берүүнү дедуктивдик негизге өткөрүүгө 

жана индуктивдик билимдердин ролун күчөтүүгө не-

гизделген жаңы парадигмасын карап көрөлү. Эгерде 

студент, өзүнүн изилдөөчүлүк ишмердүүлүгүнө тая-

нып, окуу процессинде билимдерди даяр түрдө ал-

бай, өз алдынча “издеп тапса”, анда ал өзүнүн боло-

чок кесиптик ишмердүүлүгүндө да ушундай эле ара-

кеттенүүгө умтулат. Мындай изилдөөчүлүк компе-

тенттүүлүгүнө ээ болгон адис, даяр, айрым учурлар-

да эскирген алгоритмдер менен фактыларды гана 

пайдаланбай, иш жүзүндөгү маалыматтарды жигер-

дүү жана натыйжалуу талдай алат. Ошону менен 

бирге жаңы натыйжалуу алгоритмдерди, ресурстар-

ды, технологияларды түзөт жана тандай билет. 

Изилдөөчүлүк компетенттүүлүгүн өздөштүрүү 

жана өркүндөтүү инсанга бүткүл өмүрүндө маалы-

маттык маданияттын керектүү деңгээлин кармоого 

шарт түзөт. Адистин изилдөөчүлүк компетенттүүлү-

гү маалыматтык маданияттын баалуулук түзүүчүсүн 

динамикалуу өнүгүп жаткан маалыматтык коомдо 

заманбап компьютердик техниканын мүмкүнчүлүк-

төрүн изилдөөнүн, пайдалануунун жана өздөштүрүү-

нүн эсебинен калыптанат. Ал маалыматтык коомчу-

луктун ишмердүүлүгүн изилдөө жана татаал көп 

кырдуу маданий мейкиндикте аң-сезимдүү аныктоо 

менен толукталат [3]. Мындан изилдөөчүлүк компе-

тенттүүлүгү маалыматтык маданияттын баалуулук-

тарын колдонууну эле эмес, маалыматтык чөйрөнү 

изилдөөчүлүк негизде натыйжалуу өнүктүрүү боюн-

ча активдүү ишмердүүлүктү да камтыйт. 

Кесиптик окуу жайдын окутуучусу өзгөчө ком-

петенцияларына жогорку деңгээлде ээ болууга, өзү 

изилдөөчүлүк ишмердүүлүгүн жүргүзүүгө, ошондой 

эле студенттердин изилдөөчүлүк ишмердүүлүгүн 

жетектөөгө жөндөмдүү болууга тийиш. Демек, оку-

туучу тарабынан студенттердин изилдөөчүлүк иш-

мердүүлүгүн долбоорлоого жана уюштурууга багыт-

талган окуу-изилдөөчүлүк компетенция, усулдук-

изилдөөчүлүк, башкаруу-изилдөөчүлүк компетен-

циялары өздөштүрүлүшү керек. Изилдөөчүлүк ком-

петенцияны калыптандыруу калыптанган логикалык 

көндүмдөрдүн, жана аларды заманбап маалыматтык 

чөйрөдө натыйжалуу колдонуунун негизинде жүргү-

зүлөт. 

Окутуучунун изилдөөчүлүк компетенциясы ти-

гил же бул изилдөөнү жүргүзгөн заманбап студент-

тин ролун “аткарып көрүүгө” өтүү процессинде ка-

лыптанат. Бул ролду өздөштүрүү процессинде оку-

туучу изилдөөчүлүк ишмердүүлүгүнүн тигил же бул 

түзүүчүсүнүн алсыз жактарын жана кыйынчылык-

тарын аныктоого жөндөмдүү болот. Натыйжада сту-

денттерге үлгү катары берилиши, жүргүзүү тартиби 

– демонстрациялык мисал катары колдонулушу мүм-

күн болгон типтүү изилдөөчүлүк иштер түзүлүшү 

мүмкүн. 

Усулдук компетенция сунуш кылынган типтүү 

иштин негизинде жасалган изилдөөчүлүк долбоор-

лорду аткарууда келип чыккан эң маанилүү маселе-

лердин көпчүлүгүн чечүүгө шарт түзгөн, окуу-усул-

дук камсыздоону даярдоо максатында калыптанат. 

Студенттер тарабынан аткарылган изилдөөлөрдүн 

максаты катары тапшырмалардын топтому, студент-

тик изилдөөлөрдүн темаларынын тизмеси сунуш кы-

лынышы мүмкүн. Студенттик изилдөөчүлүк иш үчүн 

баа коюу критерийлеринин бир тектүүлүгү абдан 

маанилүү. 

Окутуучунун көзөмөлдөөчүлүк компетенциясы     

ал баалоо критерийлеринин топтомун калыптандыра 

алгандан тышкары, студенттик изилдөөчүлүк ишти 

баалоо үчүн алардын далилдүүлүгүн, ишенимдүүлү-

гүн жана диагностикалык баалуулугун эксперимен-

талдык түрдө текшере билиши керек дегенди билди-

рет. Мындан тышкары, окутуучу салттуу маалымат-

тык материалдарды да, окуу маанисиндеги өзүнүн 

электрондук ресурстарынын фрагменттерин да даяр-

дай билүүгө тийиш. 

Окутуучу маалыматтык чөйрөдө өз ара аракет-

тенүүнү уюштурууга багытталган башкаруучулук 

компетенциясына ээ болууга тийиш. Мында окутуу-

чу менен студенттердин ортосунда кызматташтык 

принциптеринин негизинде түзүлгөн өз ара аракетте-

шүү тууралуу сөз кылуу керек. Мындан тышкары, 

бир дисциплинанын материалына гана негизделген 

эмес, предметтер аралык окуу материалын жалпы-

лоону талап кылган интеграцияланган окуу изилдөө-

лөрүнө жетекчилик кылган ар түрдүү окутуучулар-

дын өз ара аракети жөнүндө сөз жүрүп жатат. Эң 

акырында, изилдөөнү изилдөөчү-студенттердин тобу 

тарабынан аткаруу процессинде биргелешип иштөө 

тууралуу сөз кылууга арзыйт. Мында ар бир студент-

тин иши туура бааланышы жана багытталышы керек. 

Студенттик топто лидер эле эмес, биргелешкен сту-

денттик изилдөөчүлүк иштин ар бир катышуучусу 

тиешелүү тажрыйба алышы абдан маанилүү. 

Болочок педагогдун изилдөөчүлүк компетент-

түүлүгүн калыптандыруу студенттик кезден баштала 

тургандыгын белгилей кетүү зарыл [2]. 

Заманбап адистин изилдөөчүлүк компетенттүү-

лүгү долбоорлонуучу маалыматтык системаларды 

талдай билүү жөндөмдүүлүгүн, чечимдерди, анын 

ичинен, жаңы иштелмелер же чечимдердин ичинен 

эң туурасын тандоо жана пайдалануу зарыл. Ошон-

дой эле маалыматтык долбоорлорду кийирүүнүн оп-

тималдуу жолдорун негиздүү тандоо, түзүлгөн маа-

лыматтык ресурстардын ишенимдүүлүгүн текшерүү 

көндүмдөрүн жана аларды иштетүүнүн натыйжалуу-

лугун жогорулатуу боюнча ишмердүүлүк маселелери 

боюнча чечимдерди кабыл алуу технологияларын 

пайдалануу тажрыйбасын камтыйт. 

Кесиптик окуу жайларда окуу процессинин ал-

кагында сөз, биринчиден, окуу изилдөөлөрү жөнүндө 

жүрөт. Ал эми экинчиден, окуу изилдөөсү илимий 

жана колдонмо изилдөөлөрдөн айырмалаган белги-

лүү спецификага ээ. Окуу изилдөөсүндө жаңы би-

лимдерди алуу, жаңы технологияларды иштетүү, жа-

ңы жабдууларды түзүү эле эмес, изилдөөчүлүк иш-

мердүүлүгүн жүргүзүүгө жөндөмдүү адисти даярдоо 

максаты коюлат. Сөз белгилүү деңгээлде адистин 

реалдуу эле эмес, потенциалдык компетенциясы жө-

нүндө жүрөт [5]. 

Изилдөөчүлүк компетенттүүлүгү маалыматтык 

коомдо объектилер жана функциялык көз карашынан 

алынып каралат. Андыктан маалыматтык жааттагы 

изилдөөчүлүк ишмердүүлүгү маалыматтык ишмер-

дүүлүк жана аны функционалдык камсыздоо процес-

си багытталган объектилердин мобилдүүлүгү менен 

байланышта болот. 

Изилдөөчүлүк компетенттүүлүгүн өздөштүрүү 

этабында маалыматтык ишмердүүлүктүн объектилик 

жана функционалдык спецификаларынын айкалышы 

студенттердин маалыматтык технологиялар жаатын-

дагы окуу изилдөөлөрүнүн эки алдыңкы багытын 

камтыйт. 

Объективдүү жактан алып караганда окуу 

изилдөөсү маалыматтык ишмердүүлүк объектилери-

нин динамикалуулугу менен байланышкан жана ал: 

- спецификалык касиеттерге ээ болгон жаңы 

объектилерге өткөндө; 

- маалыматтык механизмдер менен технология-

лар жаңы кырдаалга өткөндө. 

Ал эми Функционалдык жактан алып караганда 

окуу изилдөөсү да маалыматтык ишмердүүлүктүн 

динамикалуулугу менен байланышкан жана ал: 

- маалымат менен иштөөнүн жаңы ыкмаларын 

өздөштүрүүнүн алкагында; 

- жаңы маалыматтык технологияларды кийи-

рүүнүн алкагында ачылат. 

Жалпысынан изилдөөнүн конкреттүү темасын 

тандоодо баштапкы чекити болуп төмөнкү багыттар 

боюнча жүргүзүлгөн маалыматтык процесстерди 

жайылтуу аспектилеринин бири саналышы мүмкүн: 

- кесиптик ишмердүүлүк чөйрөсүндө заманбап 

маалыматтык технологияларды толук жана гармо-

ниялык пайдалануу багытында;  

- билим берүү процессин уюштуруунун алка-

гында эффективдүү жана максаттуу колдонуу багы-

тында; 

- жалпы илимий, кесиптик жана маалыматтык 

билимдердин өз ара тыгыз байланышкан элементте-

рин камтыган окуу дисциплиналарын өркүндөтүү 

жана жаңылоо багытында.  

Жыйынтыктап айтканда, теориялык жана прак-

тикалык циклдеги дисциплиналарды окуп үйрөнүүдө 

студенттер тарабынан алсак, өзүнүн изилдөө түзү-

мүн, иштелмелерин түзүүнү жана изилдөөнүн өздүк 

технологиясын ишке ашырууну, жаңы натыйжалар-

ды өндүрүшкө кийирүүнүн божомолун даярдоону 

көздөгөн изилдөөлөр жүргүзүлүшү мүмкүн. Мындай 

жол менен даярдалган студенттер динамикалуу өнү-

гүп жаткан маалыматтык чөйрөдө алардын атаан-

даштык жөндөмдүүлүгүнө өбөлгө түзгөн изилдөө-

чүлүк компетенттүүлүгүнө ээ болот. 

